Өскемен қаласындағы № 20 А.Байтұрсынов атындағы 

мектептің «Шаңырақ» достық клубының төрағасы, 

тарих пәніннің мұғалімі Масалимов Мейрамхан Рахметоллаұлы   
БЕРЕКЕЛІ БОЛАШАҚ БҮГІННЕН БАСТАЛАДЫ!
Бүгінгі күні әрбір қазақстандық, әрбір мекеме, еңбек ұжымдары еліміздің басты мерекесі еліміздің Тәуелсіздігінің 20 жылдығын зор өрлеу үстінде қарсы алуда. Бұл бейбітшілік пен келісім, жасампаздықтың жиырма жылы. Еліміз 20 жылда ғасырға бергісіз үлкен асуларды бағындырды. Кеңес Одағы тарағаннан кейінгі өнеркәсібі мен ауыл шаруашылығы тоқыраған, әлеуметтік хал-ахуалы төмен, көп ұлтты елден экономикасы өрлеген, ел азаматтарының өмір сүру деңгейін арттыруға қол жеткізген, әлемге әйгілі, елу дамыған мемлекеттер қатарына еңселі тәуелсіз елге, шаңырағы биік, Ордаға айналдық. Қазастанның даму ерекшелігі, қол жеткізген табыстары бүгінгі күнде бүкіл дүние жүзі елдеріне үлгі болуда. Қазіргі аумалы – төкпелі ішкі, сыртқы халықаралық жағдайларда Қазақстан өзінің саяси тұрақтылығын, ынтымағы мен бірлігін сақтаған, гүлденген елге айналып, болашаққа сеніммен қадам басуда. Татулықтың тұтқасы, бірліктің бесігі болған Қазақ елінің бүгінгі таңдағы жетістігінің кілті – көп ұлтты елдегі татулық, өзара түсінушілік, ортақ жауапкершілік жолындағы ынтымақ пен бірлікте екені бүкіл әлемге аян. Еліміздің халқы Қазақстан халқының ынтымағы мен бірлігі күні 1 мамыр мерекесін зор өрлеу үстінде үлкен табыстармен қарсы алуда. Жуырда ғана болып өткен Қазақстан халқы Ассамблеясының сессясында елбасымыз Н.Ә. Назарбаев: «Тату елге тыныштық орнайды, бейбіт елде ғана береке болады» деген. Өткен жиырма жылдағы еліміздің өркендеуінің басты тұтқасы татулық  пен бірлік, өзара түсінушілік. Осы жетістігімізді қадірлеп, сақтау, болашақ еліміздің одан әрі қарқынды дамуына негізі болып саналады. Осындай қасиеттерді ертеңгі қазақ  елінің тізгінін ұстайтын келешек ұрпақтың  бойына сіңіру бүгінгі қоғамның әр мүшесінің міндеті болып саналады. Бүгінгі мектептен, балабақшадан бойына татулық пен бірліктің, ізгіліктің асыл қасиеттерін бойларына сіңірген ұрпақ қана бүгінгі берік, мықты мемлекетііміздің асыл армандары мен биік мақсаттарын орындай алатын, ертеңгі елдің кемеңгер иегерлері бола алады. Осы міндеттерді мектеп қабырғасында шешу мақсатында Өскемен қаласындағы №20 Ахмет Байтұрсынов атындағы мектепте 2010 жылдың күзінде мектеп оқушыларының «Шаңырақ» атты Достық клубы құрылып, жұмыс істеуде. Клубтың мақсаты қаламыздағы татулықты, береке бірлікті дәріптеу, ынтымақ пен ізгілікті, өзара түсіну мен бірін – бірі құрметтеуді насихаттау. Клубтың 7 үйірмесі осы мақсатты шешу жолында жұмыс жасайды. Оларға 200 асиам оқушы тартылған. «Шаңырақ» Достық үйі мен Кіші Ассамблеяның қызметкерлерімен түрлі ұлттың орталықтарымен тығыз байланыста жұмыс істеуде. Клуб мүшелері жоспарға сәйкес жұмысын өлкемізде өмір сүріп, еліміздің өркендеуіне өз үлестерін қосып жатқан түрлі ұлттардың тарихын, салт-дәстүрін, ұлттық құндылықтарын, өнері мен ұлттық ерекшеліктерін зерттеп үйренуден бастадық. Осындай ауқымды жұмыстардың басында  сынып, үйіреме жетекшілері, үйірме мүшелері болып үлкен нәтижеге қол жеткіздік. Осы істердің қорытындысы ретінде «Біздің күшіміз бірлікте» атты 2011 жылы 15 сәуірде Достық фестивалі мектепте өз деңгейінде өтті деуге болады Фестивальға қатысушылар мен қонақтар, оқушылар бұл шарадан өздеріне көптеген игілікті нәрселерді алғанына көз жеткіздік. Елімізде өмір сүріп жатқан 12 ұлттың тарихын, тағдырын естіп көру арқылы тарихи, жағрапиялық білімдері кеңейсе, дәстүрлері мен салттарын, мерекелерін көзбен көру арқылы еліміздің ұлттық байлығы, оны гүлдендіріп отырған әр ұлттың мәдениеті мен өнеріне тамсана отыра, ұлттарға деген құрмет, туысқандық сезім ұялата білдік деп есептейміз. Ал фестивальдің соңындағы бірінен кейін бірі ортаға шығып түрлі құйқылжыған, әсем ұлттық әуендер ырғағымен мың бұрала билеген өзбек, татар, әзербайжан, қызу қанды грузин, чечен билері еліміздің ұлттық байлығы баға жетпес қазына екенін, қолда барды қадірлей білу керек екеніне көз жеткіздік. Фестивальдің тәрбиелік, білімдік жағы, өзектілігі жоғары деңгейде өткенін Достық үйінен, ұлттық орталықтан келіп қатысқан қонақтардың лебізінен де байқалды. Қонақтар клуб жұмысына үлкен сәттілік тіледі. Клубтың бұл жетістігі әрине мектеп әкімшілігінің, мұның ішінде мектеп директоры Қ.Б. Мукушеваның тікелей қолдауының нәтижесінде осындай табыстарға қол жеткізілінді. Достық клубының болашақтағы жоспарында облыстық Достық үйімен ұлттық орталықтар мен жұмысты одан әрі жалғастыру, қаладағы тұңғыш этноауыл тарихи кешенімен, алыс жақын шет елдермен байланыс орнату жоспарланған.


Берекелі ел болайық десек бірліктің бесігі болатындай, татулықтың тұтқасындай Достық клубтары барлық мектептерден ашылып, жұмыс істесе ел келешегіне сеніміміз нығая түсері сөзсіз. Татулығымыз нығая берсін, бірлігіміз күшейе түссін! 1 мамыр ынтмақ пен бірлік күні құтты болсын. 

